
					এই পাতাটির মুদ্রণ সংশোধন করা প্রয়োজন। 
é१३ बछल्लभञि [ भाथ
সখী রাজকুমারকে রাশীর ক্রোড়ে দিয়া আপনি পার্শ্বে বসিল। রাণী সন্তানকে বুকে করিলেন, মুখচুম্বন করিয়া বলিলেন “আমার সোণার চাদ।" সখী তখন প্রফুল্পিত অন্ত:করণে রাজকুমারের শত প্রশংসা করিতে লাগিলেন। রাণী অবাধে তাহা শুনিতে লাগিলেন।
যে সঙ্গিনী পুটুকে ক্রোড়ে লইয়া পান্ধীতে দিতে গিয়াছিল সে ধীরে ধীরে অন্য এক মহলে প্রবেশ করিল। রাজার কনিষ্ঠ ভগিনী, বিধবা, নিঃসস্তান, তথায় বাস করেন। মধ্যে মধ্যে প্রয়োজনমত রাণীর অন্তঃপুরে আসিয়া থাকেন নতুবা রাজভগিনী নিয়ত পূজা অৰ্চনায় সময় অতিবাহিত করেন। তাহার পরিচারিকার সকলেই বিধবা, বৃদ্ধা, অধিকাংশ ব্রাহ্মণকস্তা । একজন তাহার মধ্যে পঞ্জিকা দেখিতে এবং গ্রন্থপাঠ করিতে পারিত। সেই ব্রাহ্মণী প্রত্যহ অপরাহ্নে রাজভগিনীকে কালীকীৰ্ত্তন শুনাইত ।
রাণীর সঙ্গিনী যখন প্রবেশ করিল তখন কীৰ্ত্তন পাঠ সমাধা হইয়াছে, সকলে তুলা চরকা তুলিতেছে। নিত্য ব্রাহ্মণপরিচারিকার অপরাহ্নে সূতা কাটে বা পৈতা তোলে। রাজভগিনীর ব্ৰতে পৈতা সৰ্ব্বদাই প্রয়োজন হয় ।
সঙ্গিনীকে দেখিয়া রাজভগিনী বলিলেন “আসিয়াছ ভাল হইয়াছে, আমি রাজার জন্য স্বহস্তে কিঞ্চিৎ মিষ্টান্ন প্রস্তুত করিয়াছি।” এই বলিয়া তাহাকে কক্ষণস্তরে লইয়া গেলেন। রৌপ্যপাত্রে করিয়া দুই তিন প্রকার মিষ্টান্ন দিলেন। সঙ্গিনী তাত হস্তে লইয়া বলিল, একটা কথা বলিতে আসিয়াছিলাম ।
রাজ, ভ। কি ?
সঙ্গিনী । আজ সেই মেয়ে দেখিলাম। "
রাজ, ভ। কোন মেয়ে ?
সঙ্গিনী । আপনি সকল ভুলে গেছেন ?
রাজ, ভ। আমার ত কই কিছুই মনে হয় না।
সঙ্গিনী । সেই হতভাগিনী ।
রাজ, ভ। কোন হতভাগিনী ?
সঙ্গিনী । আপনি কি সেই বিপদের রাত্র ভুলিয়া গিয়াছেন ?
রাজ, ভ। এখন বুঝিলাম। কোথায় দেখিলে ।
সঙ্গিনী। এই রাজবাটীতে, এই মাত্র।
রাজ, ভ। সে কি ? কে আনিল ? চল আমি দেখি গে। #

